REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 12.05.2023 Nr: 102 Ora: 13:05

VENDIM

PER SHQYRTIMIN E KERKESES NR. 25, DATE 10.05.2023 TE KOMISIONERIT SHTETEROR TE
ZGJEDHIJEVE

Komisioni i Ankimimeve dhe Sanksioneve né mbledhjen e datés 12.05.2023, me pjesémarrjen e:

Ledio BRAHO - Relator
Elvin LAKO - Anétar
Elvis CEFA - Anétar
llirjan RUSMALI - Anétar
Koli BELE - Anétar

Shqyrtoi ¢éshtjen me:

KERKUES: Komisioneri Shtetéror i Zgjedhjeve.

OBJEKT: Kérkesé pér vendosje sanksioni administrativ ndaj z. Gledian Llatja,
kryetar i bashkisé Elbasan; ndaj z. Andis Salla, kryetar i bashkisé Cérrik;

ndaj z. Rakip Suli, kryetar i bashkisé Kaméz.

BAZE LIGJORE: Neni 19, pika 1, shkronja “c” dhe neni 21, pika 1, shkronja “dh” té ligjit
nr. 10019, daté 29.12.2008, “Kodi Zgjedhor i Republikés sé Shqgipérise”,

té ndryshuar.

Rrethanat e ¢éshtjes:

1. Komisioni Qendror i Zgjedhjeve ka marré denoncime pér organizimin e veprimtarive publike
nga tre institucione publike, konkretisht pér bashkité Elbasan, Cérrik, dhe Kaméz, pér té cilat

pretendohet se jané shkelur parashikimet e nenit 91 dhe nenit 92 té Kodit Zgjedhor.

2. Mbi kété bazé, Komisioneri ka nisur hetimin administrativ, né pérfundim té té cilit, ka véné
né lévizje KAS-in me ané té njé kérkese, duke kérkuar marrjen e masés administrative me
gjobé ndaj kryetaréve té bashkisé Elbasan, bashkisé Cérrik, si dhe bashkisé Kaméz né masén

10 000 (dhjeté mijé) leké.

3. KAS-i caktoi me short z. Ledio Braho relator pér shqyrtimin e kérkesés nr. 25, daté 10.05.2023
té Komisionerit dhe né seancén paraprake vendosi pranimin pér shqyrtim té kérkesés, duke

e caktuar seancén e shqyrtimit mé 12.05.2023, ora 13:05.

4. Seanca e datés 12.05.2023 u zhvillua me praniné e Sekretarit té Pérgjithshém té KQZ-sé, si
pérfagésues i Komisionerit Shtetéror té Zgjedhjeve dhe té specialistéve té administratés sé
KQZ-sé. Kryetarét e bashkive ose pérfagésues té tyre, té njoftuar rregullisht, nuk u paragitén

né seancén e shqyrtimit.

5. KAS-i mori né shqyrtim dhe administroi:
- Kérkesén nr. 25, daté 10.05.2023 té Komisionerit;
- Vendimin e Komisionerit nr. 470 daté 09.05.2023 “Pér shqyrtimin administrativ té
denoncimeve”;
- Denoncimin nr. 219 ID pér bashkiné Elbasan;

- Denoncimet nr. 172, dhe nr. 173 ID pér bashkiné Cérrik;

- Denoncimet nr. 182 dhe nr. 183 ID pér bashkiné Kaméz;

Né pérfundim té shqyrtimit administrativ dhe té vlerésimit té provave dhe pretendimeve

pérfundimtare,
KAS-i konstaton:

1. Denoncimet me nr. 219 ID ndaj Bashkisé Elbasan, denoncimet me nr. 172 dhe nr. 173 ID ndaj
bashkisé Cérrik, si dhe denoncimet me nr. 182 dhe nr. 183 ID ndaj bashkisé Kaméz, i referohen
veprimtarive té zhvilluara gjaté muajit mars 2023. Komisioneri, pas hetimit administrativ té
kétyre denoncimeve ka konstatuar se “pérdorimi i aktiviteteve té organizuara nga institucione
publike pér té kryer thirrje elektorale né mbéshtetje té njé force politike apo kanditati té
caktuar, pérbén shkelje té detyrimeve té nenit 91 té Kodit Zgjedhor. Kryetarét e bashkive té
sipércituara, népérmjet vénies né dispozicion té kétyre aktiviteteve pér kryerjen e thirrjeve

elektorale, kané shkelur parashikimet e kétij neni”.

2. KAS éshté shprehur né vendime té méparshme lidhur me kété lloj shkeljeje té pretenduar

dhe ka rrézuar kérkesat e Komisionerit me arsyetimin si vijon.

3. Pika 1 e nenit 91 nuk lejon gé kryetari i bashkisé té pérdoré ose té véré né mbéshtetje té
kandidatéve, té partive politike ose té koalicioneve NE ZGJEDHJE burime té institucionit qé
drejton, si né formén e aseteve, ashtu dhe né formén e burimeve njerézore. Asetet i ka
pércaktuar neni 142 i Kodit Civil. Ato jané sende té luajtshme apo té paluajtshme. Veprimtaria
né vetvete nuk éshté send, nuk formon aset, nuk mund té jeté burim, pér pasojé nuk mund
té béjé pjesé né objektin e dispozités sé nenit 91, pika 1. Gjaté veprimtarisé mund té pérdoren
sende, té cilat formojné asete dhe gé jané burime. Por kéto sende duhet té identifikohen, té
saktésohet pronésia apo té drejtat reale té bashkisé mbi to, pérpara se veprimtaria té
konsiderohet veprimtari e ndaluar dhe kryetari i bashkisé té merret né pérgjegjési

administrative.

4. Lista e veprimtarive té ndaluara, sipas pikés 1 té nenit 3 té vendimit té Rregullatorit nr. 9, daté

24.12.2020, éshté listé e numértuar (nga “a” tek “dh” e nénpikés 1.3), sikurse éshté e

numeértuar lista e veprimtarive té ndaluara pér t'u promovuar (nga “a” tek “d” e nénpikés
1.1). Kjo do té thoté se llojet e veprimtarive té ndaluara dhe té veprimtarive té ndaluara pér
t'u promovuar jané té pércaktuara né ményré strikte. Atyre nuk mund t'u shtohen lloje té
reja veprimtarie, nuk mund té pasurohen as nga Komisioneri, as nga KAS-i. Lista mund té
pasurohet vetém né rrugén e amendimit té vendimit té Rregullatorit nr. 9, daté 24.12.2020.
“Pérdorimi i aktivitetit té organizuar nga njé organ publik” nuk bén pjesé né listén e

veprimtarive sipas nénpikés 1.3 té pikés 1 té nenit 3, nuk formon dot “veprimtari té ndaluar”.

Veprimtarité e denoncuara jané veprimtari me karakter té qarté politik/elektoral. Ato jané
zhvilluar né kuadér té veprimtarive politiko-elektorale té Partisé Socialiste, gjegjésisht né dobi
té saj. Ndryshe nuk ka shpjegim, as justifikim, pjesémarrja né veprimtari e drejtuesit politik té
Qarkut. Pjesémarrija e kryetaréve té Bashkisé Elbasan, Cérrik dhe Kaméz, gjithashtu, mund té
vlerésohet né kété kontekst, sa kohé gé kryetari i bashkisé ka gené né momentin e zhvillimit
té veprimtarisé kandidat i subjektit “Partia Socialiste” pér zgjedhjet e datés 14 maj 2023.
Veprimtarité né dobi té subjektit politik nga ana e kétyre zyrtaréve shtetéroré nuk jang, né

vetvete, té kundérligishme. Vetém koha kur kryhen ato mund té shkaktojé pérplasje me ligjin.

Pika 1 e nenit 91 té Kodit Zgjedhor pércakton se “...nuk mund té pérdoren ose té vihen né
mbéshtetje té kandidatéve, té partive politike ose té koalicioneve NE ZGJEDHIJE burime té
organeve apo enteve publike né nivel gendror ose vendor, apo ¢do lloj enti tjetér ku shteti
zotéron kapitale apo kuota ose/dhe eméron shumicén e organit mbikéqyrés apo organit
administrues té entit, pavarésisht nga burimi i kapitalit ose pronésia”. Kjo dispozité éshté
pérséritur né ményreé té ngjashme edhe nga vendimi i Rregullatorit nr. 9, daté 24.12.2020 né
pérkufizimin e “veprimtarive té ndaluara” kur ndalon “vénien né dispozicion té aseteve té

luajtshme dhe té paluajtshme ... pér QELLIME ZGJEDHORE”.

Kodi ka pércaktuar periudhén e fushatés zgjedhore, si njé periudhé gé zgjat nga 30 dité para
datés sé zgjedhjeve, deri 24 oré para datés sé zgjedhjeve (neni 77), ka pércaktuar periudhén
kur nuk lejohet propozimi, miratimi ose nxjerrja e akteve té caktuara ligjore ose nénligjore, e
cila éshté katér muaj para datés sé zgjedhjeve deri né formimin e geverisé sé re pas
zgjedhjeve (pika 4 e nenit 91), por nuk ka pércaktuar periudhén kur vepron ndalimi sipas pikés

10.

1 té nenit 91, kur fillojné “ZGJEDHJET” dhe as kur mbarojné ato. Nga ana tjetér nuk ka asnjé
akt me karakter normativ nga ana e KQZ-sé gé té pércaktojé momentin kur fillon té veprojé
ndalimi i pérdorimit té burimeve té organeve apo enteve publike gé kérkon ky nen. Vendimi
i Rregullatorit nr. 9, daté 24.12.2020 nuk e ka saktésuar kété pérkufizim. Né nénpikén 1.3, té
pikés 1 té nenit 3 té tij, teksa jep pérkufizimin e “veprimtarive té ndaluara”, vendimi vendos
afatin pér té cilin vepron ndalimi pér secilén nga kategorité e veprimtarive té ndaluara, me
pérjashtim té veprimtarive té pérkufizuara nga shkronja “c ‘dhe nga shkronja “dh” e tij, pér

té cilat nuk ka afat.

Né kushtet e mungesés sé njé pércaktimi detyrues gé do t’a vendoste fillimin e veprimit té
afatit té ndalimit né njé daté mé té hershme, subjektet zgjedhore dhe institucionet jané té
lira ta cojné afatin né limitin e tij ligjor, qé éshté data e fillimit té fushatés zgjedhore, d.m.th.
30 dité pérpara datés sé zgjedhjeve. Kjo nuk do té formonte shkelje té ligjit, sepse “PERIUDHA
E FUSHATES ZGJEDHORE”, sikurse éshté pércaktuar nga Kodi Zgjedhor e mbulon konceptin
“ZGJEDHIJE” té pikés 1, té nenit 91.

KAS-i mund té marré masa administrative ndaj subjekteve ose pérfagésuesve té
institucioneve vetém nése konstaton shkeljen e dispozitave té caktuara detyruese ligjore, por
nuk mund té sanksionojé administrativisht pér veprime, té cilat nuk éshté ligjérisht e garté
nése jané kryer brenda apo jashté periudhés sé ndalimit. Kuadri ligjor i paqarté nuk mund té

zbatohet né dém té subjekteve. Ndéshkim pa shkelje dhe pa faj nuk mund té keté.

Bazuar né kété analizé té fakteve dhe té kuadrit ligjor, KAS nuk e gjet té mbéshtetur kérkesén
pér vendosjen e sanksionit administrativ ndaj kryetaréve té bashkisé Elbasan, Cérrik dhe
Kaméz, dhe as procedimin e subjektit zgjedhor pérfitues. Né mungesé té pércaktimit ligjor té
afatit kur vepron ndalimi sipas pikés 1 té nenit 91 té Kodit Zgjedhor, éshté e pamundur gé
veprimtaria e denoncuar té cilésohet“veprimtari té ndaluar”, pérvegse pasi té keté filluar

“periudha e fushatés zgjedhore”.

PER KETO ARSYE:

Bazuar né nenin 21, pika 1, shkronja ‘dh’, té ligjit nr. 10019, daté 29.12.2008, “Kodi Zgjedhor
i Republikés sé Shqgipérisé”, té ndryshuar, Komisioni i Ankimimeve dhe Sanksioneve, me

shumicé votash,

VENDOSI:
Rrézimin e kérkesés sé Komisionerit pér vendosjen e sanksioneve administrative.
Ky vendim hyn né fugi menjéheré dhe publikohet né fagen zyrtare té Komisionit Qendror té
Zgjedhjeve.
Kundér kétij vendimi mund té béhet ankim né Gjykatén Administrative té Shkallés sé Paré

Tirané, brenda 45 ditéve nga shpallja e tij.

Ledio BRAHO - Relator (Kundér)
Elvin LAKO - Anétar
Elvis CEFA - Anétar (Kundér)
llirjan RUSMALI - Anétar
Koli BELE - Anétar

MENDIM PAKICE

1. Né shqyrtimin e kérkesés nr. 25, daté 10.05.2023 té Komisionerit Shtetéror té Zgjedhjeve me
objekt “Kérkesé pér vendosje sanksioni administrativ”, ne, anétarét né pakicé, duke mos gené dakord
me konkluzionet dhe argumentet e parashtruara nga shumica e anétaréve té Komisionit té
Ankimimeve dhe Sanksioneve (né vijim KAS) jemi té mendimit se KAS duhet té pranonte kérkesén e
KSHZ pér vendosjen e sanksionit administrativ ndaj:

- z. Gledian Llatja, Kryetar né Bashkiné Elbasan;

- z. Andis Salla, Kryetar né Bashkiné Cérrik; dhe

- z. Rakip Suli, Kryetar né Bashkiné Kaméz.

2. Né lidhje me té tre rastet shumica e anétaréve té KAS e pranon faktin e pérdorimit té
burimeve publike né ¢éshtjen objekt shgyrtimi, por argumenton se éshté né pamundési ligjore pér
ta konsideruar aktivitetin objekt shqyrtimi si né shkelje té nenit 91 té K.Zgjedhor pérderisa sipas tyre
si ligjvénési ashtu dhe Komisioni Rregullator nuk kané pércaktuar njé afat (30 ditor gé lidhet me
fushatén zgjedhore apo 4 muaj para dités sé zgjedhjeve deri ditén e zgjedhjeve) se kur fillon ndalimi
i pérdorimit té burimeve publike né favor té kandidatéve, partive politike ose koalicioneve né
zgjedhje. Shumica e anétaréve té KAS e trajton institutin e ndalimit té pérdorimit té burimeve publike
si né kushtet e “ometimit ligjor”. Ometimi ligjor éshté koncept tashmé i afirmuar né doktrinén
juridike, praktikén gjygésore dhe, né vecanti, até kushtetuese. Ometimi éshté identifikuar, si né
rastet kur norma juridike nuk ka rregulluar njé marrédhénie té caktuar, qé né té vérteté duhej té
rregullohej (ometimi absolut), ashtu edhe kur norma nuk ka arritur té pérmbushé né ményrén e ploté

dhe té duhur kété detyrim (ometimi relativ).

3. Pér ne anétarét né pakicé, neni 91 pika 1 e K.Zgjedhor, né lidhje me mospérdorimin e
burimeve publike nuk éshté né kushtet e konceptit té€ “ometimit relativ” pér shkak té afatit, pasi kjo
dispozité duhet interpretuar sé bashku me pikat e tjera té nenit 91 si dhe me nenin 92 té K.Zgjedhor.
Mé konkretisht, neni 91 pika 1 e K.Zgjedhor pércakton parimin e mospérdorimit té burimeve publike
né zgjedhje (pa pércaktuar termin fushaté zgjedhore gé detyrimisht té referon te afati 30 dité nga
dita e zgjedhjeve deri né ditén e zgjedhjeve), mé tej pika 2 e nenit 91, né fjaliné e paré jep kuptimin

e “burimit” duke pérkufizuar llojet e burimeve né asete té luajtshme dhe té paluajtshme si dhe né

burime njerézore, ndérkohé né fjaliné e dyté parashikon mospérdorimin e burimeve njerézore (duke
e pércaktuar né ményré eksplicite vetém pér burimet njerézore) né fushaté zgjedhore, né kété
ményré vendoset dhe afati i ndalimit té burimeve njerézore. Né pikén 3 té po té njéjtit nen, trajtohet
sérish koncepti i burimeve njerézore, por tashmé né kuptim té marrjes né puné, pushimit nga puna
etj. dhe afati edhe né kété rast lidhet me periudhén e fushatés zgjedhore. Mé tej, né pikén 4 té po té
njéjtit nen trajtohet njé veprimtari tjetér qé ka té béjé me iniciativat ligjore apo nénligjore dhe kétu
afatin e ndalimit ligjvénési e pércakton né harkun kohor 4 muaj para dités sé zgjedhjeve deri né
formimin e geverisé. Neni 92 i K.Zgjedhor, né pikén 1 té tij parashikon se “1. Institucionet publike,
gendrore dhe vendore, si dhe agjencité dhe/ose ndérmarrjet shtetérore, jané té detyruara té
raportojné né KQZ té gjitha veprimtarité me karakter publik qé planifikojné té zhvillojné né periudhén
katér muaj para datés sé zgjedhjeve deri ditén e zgjedhjeve. Formojné veprimtari publike té gjitha
veprimtarité qé jané té hapura pér pjesémarrjen e publikut apo té medias, si dhe ato qé kané né
agjendé informimin, né periudhén katér muaj para datés sé zgjedhjeve deri ditén e zgjedhjeve, e
publikut rreth tyre”. Mé tej, né pikat 2 deri 6 té kétij neni, detajohet ményra e raportimit, rastet kur

ndalohen aktivitetet nga KQZ etj..

4. Nga arsyetimi mé sipér, del garté qé pér aq kohé sa raportimi i aktiviteteve publike duhet
té kryhet gjaté gjithé periudhés 4 muaj para dités sé zgjedhjeve deri né ditén e zgjedhjeve, atéheré
edhe ndalimi i pérdorimit té burimeve publike vlen pér té njéjtén periudhé. Nése arsyetojmé a
contrario, gé nése ndalimi i pérdorimit té burimeve publike do té vlente vetém periudhén
zgjedhore, atéheré pérse duhet té raportoheshin aktivitetet edhe pér periudhén e hershme 4 muaj
pérpara datés sé zgjedhjeve?! Njé interpretim i tillé e bén dispozitén alogjike dhe e shndérron né
fiktive. Ndaj, pér ne anétarét né pakicé té KAS, neni 91 pika 1 nuk éshté né kushtet e konceptit té
“ometimit relativ” sa i pérket afatit té zbatimit té dispozités, por éshté njé dispozité me karakter

detyrues pér periudhén 4 muaj para dités sé zgjedhjeve deri ditén e zgjedhjeve.

5. Né rastin e bashkive Kaméz dhe Elbasan kandidatét pér kryetaré bashkie né bashkité Kaméz
dhe Elbasan gézojné status té dyfishté, si kandidaté dhe si Kryetaré né detyré té bashkive respektive.
Si kryetaré té bashkive, ata kané akses, dijeni dhe pérgjegjési pér postimet né faget zyrtare té
bashkive gé ata drejtojné. Ata kané gjithé pushtetin e nevojshém ligjor pér té urdhéruar ndérprerjen
e shkeljes sé ligjit dhe pér té marré masa gé kéto sjellje té mos pérsériten. Fakti gé ata nuk e kané

ushtruar kété pushtet deri ditén e urdhérimit nga Komisioneri do té thoté se ata duhet t'i

nénshtrohen, si subjekt zgjedhor, veprimit té sanksionit té parashikuar nga pika 1 e nenit 172 té Kodit
Zgjedhor. Pér procedimin apo caktimin e masés sé sanksionit, KAS-i duhet té ¢gmonte dhe t'i jepte
peshén gé i takon faktit se ende nuk ka perceptim té qarté ndér aktorét se pérdorimi i adresés zyrtare

té institucionit né Facebook pér fushaté elektorale pérbén kegpérdorim té burimeve publike.

6. Né lidhje me kryetarin e Bashkisé Cérrik, nga Bashkia gé ai drejton éshté raportuar aktiviteti
me titull “Inspektim né kantierin e zbatimit té infrastrukturés publike Shalés”. Nga fjala e drejtuesit
politik té PS garku Elbasan, rezulton ndér té tjera se ai éshté shprehur ““(...) Miré miré po ja dhe ky
do mbéshtetje. Ky bén puné, ju e mbéshtesni mé shumé, do béjé edhe mé shumé puné. Késhtu
funksion. (...) Ama, ne duhet té falenderojmé kété si kryetar bashkie pér punét qé ka béré, dhe ju jap
llafin qé ky ka punuar shumé miré, me mbéshtetjen tuaj do marré edhe mbéshtetjen toné té madhe,

edhe té kryeministrit Rama me projekte té tjera.”.

7. Sic rezulton nga pérmbajtja e fjalimit né aktivitetin e sipércituar gé éshté organizuar nga
Bashkia Cérrik, éshté mbajtur fjalim me pérmbajtje politike dhe elektorale nga pérfagésuesi politik i

PS né Elbasan.

Komisioni Rregullator prané KQZ, né zbatim té detyrimeve té parashikuara nga nenet 90 dhe 92 té
K.Zgjedhor, ka nxjerré vendimin nr. 9, daté 24.12.2020 “Pér rregullat e raportimit té veprimtarive me
karakter publik té c¢do institucioni publik, e me kapital shtetéror, agjencive, enteve shtetérore,
kategorité e veprimtarive té ndaluara, si dhe monitorimin e veprimtariség, sjelljes dhe pérdorimit té
burimeve njerézore, financiare dhe logjistike té& administratés shtetérore para zgjedhjeve”. Né nenin
1 té kétij vendimi qé pércakton géllimin dhe objektin e tij, Komisioni Rregullator, ka pércaktuar se ky
akt normativ éshté nxjerré “... me synim garantimin dhe sigurimin e paanshmérisé dhe trajtimit té
barabarté té kandidatéve dhe té partive politike, krijimin e kushteve té drejta e té barabarta pér
té gjithé kandidatét dhe partité politike qé marrin pjesé né procesin zgjedhor, si dhe pér
mospérdorimin e fondeve dhe té burimeve publike pér qéllime partiake”. Né nenin 7 shkronjat “dh”
dhe “e” té kétij vendimi ku parashikohen detyrat e sekretaréve té pérgjithshém té institucioneve
publike, té pavarura e té varésisé, ndér té tjera parashikohet se “1. Sekretarét e pérgjithshém té
institucioneve publike gendrore e vendore, té pavarura e té varésisé, kryetarét e bashkive, prefektét,
drejtuesit e njésive administrative dhe drejtuesit e institucioneve té varésisé: ... dh) marrin masa pér

ndalimin e iniciativave elektorale ndikuese, diktuese dhe urdhéruese apo té propagandés politike,

né funksion té fushatés zgjedhore, né institucionet publike pérkatése; e) marrin masa dhe
realizojné monitorimin e zbatimit té tyre, pér té penguar keqpérdorimin dhe garantuar

mospérdorimin e: ... v) veprimtarisé shtetérore pér té favorizuar subjekte té caktuara zgjedhore” .

Pér ne anétarét né pakicé, éshté e qarté gé shfrytézimi i aktivitetit té organizuar nga Bashkia Cérrik
pér pércjelljen e mesazheve elektorale, cénon sigurimin e paanshmérisé dhe trajtimit té barabarté
té kandidatéve dhe té partive politike dhe krijon kushte té pabarabarta (disfavorizuese) pér
kandidatét e tjeré apo pér partité e tjera politike qé marrin pjesé né zgjedhje. Nése njé sjellje e tillé
e njé kryetari bashkie nuk do té konsiderohej né kundérshtim me géllimin dhe objektin e vendimit té
sipércituar té Komisionit Rregullator, atéheré duhet té pranojmé se kemi té bémé me njé akt
normativ té pazbatueshém. Po né té njéjtin pérfundim do té dilej edhe né lidhje me nenin 91 té
K.Zgjedhor nése do té pranonim qé aktivitete si ato té organizuara nga Bashkia Cérrik nuk cénojné
sigurimin e paanshmérisé dhe trajtimit t& barabarté té kandidatéve dhe té partive politike. Eshté
alogjike té mendosh se njé aktivitet i organizuar nga Bashkia Cérrik, mund té organizohet pa pérdorur
asnjé burim té saj, né kuptim té burimeve sipas nenit 91 té K.Zgjedhor. Dy jané mundésité pér té
organizuar aktivitete té tilla: 1. Aktivitet i organizuar nga Bashkia Cérrik dhe gé ka pérdorim té
burimeve té Bashkisé Elbasan; ose 2. Aktivitet politik i kandidatit pér Bashkiné Cérrik me burime qé
duhet té deklarohen nga partia politike gé e mbéshtet ose veté kandidati né kuptim té fushatés
zgjedhore. Njé aktivitet me status té ndryshém nga kéto mé sipér, nuk mund té keté ku organizator

té jeté Bashkia Cérrik apo Kryetari i Bashkisé Cérrik.

Ndaj, pér sa mé sipér, KAS duhet té pranonte kérkesén e KSHZ pér vendosjen e sanksionit

administrativ ndaj Kryetarit té Bashkisé Cérrik, z. Andis Salla.

Anétaré: Elvis Cefa, Ledio Braho

e "“\\

/ \

Data: 12.05.2023 Nr: 102 | [(@¢ )
Ora:13:05 | \—. )/

\

“Pér shqyrtimin e kérkesés nr. 25, daté
10.05.2023 té Komisionerit Shtetéror té
/| zgjedhjeve”



